
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৩২
মধুসূদন-গ্রন্থাবলী





অধোগামী এবে রবি,
বিষাদে মলিন-ছবি,

হেরি মৈনাকেরে পুনঃ নীল সিন্ধু-জলে,
সম্ভাষি কহিলা কুতূহলে;—

“পাইতেছি কষ্ট, ভাই, পূর্ব্বাসন লাগি;

দেহ পৃষ্ঠাসন এবে, এই বর মাগি;

লও ফিরে মোরে, সখে, ও মধ্য-গগনে;—

আবার রাজত্ব করি, এই ইচ্ছা মনে।”


হাসি উত্তরিল শৈল;—“হে মূঢ় তপন,

অধঃপাতে গতি যার কে তার রক্ষণ!

রমার থাকিলে কৃপা, সবে ভালবাসে;—

কাঁদ যদি, সঙ্গে কাঁদে; হাস যদি, হাসে;

ঢাকেন বদন যবে মাধব-রমণী,

সকলে পলায় পড়ে, দেখি যেন ফণী।”








মেঘ ও চাতক




উড়িল আকাশে মেঘ গরজি ভৈরবে;—
ভানু পলাইল ত্রাসে;
তা দেখি তড়িৎ হাসে;
বহিল নিশ্বাস ঝড়ে;
ভাঙ্গে তরু মড়-মড়ে;
গিরি-শিরে চূড়া নড়ে,
যেন ভূ-কম্পনে;

অধীরা সভয়ে ধরা সাধিলা বাসবে।

